
AİB-in FƏALİYYƏTİNƏ 
QISA NƏZƏR
Avropa İnvestisiya Bankı (AİB) Avropa İttifaqının bankıdır. Biz dünyanın 
ən iri çoxtərəfli maliyyə institutu və iqlim tədbirlərinin ən böyük maliyyə 
təminatçılarından biriyik.

1958-ci ildə yarandığımız vaxtdan bəri, AİB Avropada və dünya ölkələrində 
layihələrə bir trilyon avrodan artıq investisiya etmişdir. İqlim dəyişmələri ilə 
mübarizə bizim fəaliyyətimizin böyük bir hissəsini təşkil edir və biz əsas diqqəti 
iqlim və ətraf mühit, inkişaf, innovasiya və bacarıqlar, kiçik və orta bizneslər 
(KOB), infrastruktur və birliyə yetiririk.

AİB qrupuna daxil olan Avropa İnvestisiya Fondu (AİF) KOB-lara dəstəyin 
göstərilməsi, yeni bizneslərin yaradılması, artım, innovasiya, tədqiqat və 
işləmələr, məşğulluq və regional inkişaf üçün maliyyələşmənin təmin edilməsi 
üzrə ixtisaslaşıb.

AİB Avropada inteqrasiyaya kömək etmək, Avropa İttifaqında inkişafı təşviq 
etmək və Aİ siyasətlərinə dəstək göstərmək üçün digər Aİ qurumları ilə 
əməkdaşlıq edir. Avropanın hər yerinə yayılan investisiyalarımız Aİ ölkələrini 
bir araya gətirir.

Bizim işimiz Avropa ilə məhdudlaşmayaraq, 160-dan artıq ölkəni əhatə edir. 
İnkişaf sahəsində maliyyələşdirmənin təsirini artırmaq məqsədilə 2022-ci 
ildə qurulmuş AİB-in Qlobal Mexanizmi (“AİB Qlobal”) vasitəsilə, biz qlobal 
çağırışların həllinə kömək edir, dünyanın hər yerində artım və imkanlar 
yaradırıq.



AİB Qrupu tərəfindən 
dəstəklənən investisiya

istiqraz bazarlarında 
cəlb edilmiş kapital

innovasiya, rəqəmsal 
texnologiyalar və biliklər

AİB Qrupu tərəfindən 
maliyyələşdirmə

kiçik və orta bizneslər

yaşıl maliyyələşdirmə

dayanıqlı enerji və 
təbii ehtiyatlar

təmiz içməli su ilə təchiz 
olunmuş insanlar

kiçik və orta 
bizneslərdə iş yerləri

320  
milyard avro

87.85  
milyard avro

49 
milyard avro

49.8  
milyard avro

20  
milyard avro

26.8
milyard avro

19.76  
milyard avro

4.9 
milyon

5.4  
milyon

enerji ilə təchiz olunmuş 
ev təsərrüfatları

ictimai nəqliyyatla 
edilmiş əlavə səyahətlər

daha yaxşı səhiyyə 
xidmətləri, o cümlədən 

peyvəndləşdirmə ilə təmin 
olunan insanlar

təkmilləşdirilmiş 
infrastrukturdan 

faydalanan insanlar

daşqından mühafizə 
edilən insanlar

quraşdırılmış və ya 
yenilənmiş elektrik xətləri

5G abunəçiləri

bərpa olunan elektrik 
enerjisi istehsalı gücü

quraşdırılmış ağıllı enerji 
sayğacları

1.5 
milyon 21 700 MVt

13.8  
milyon

11.6 
milyon

130.6 
milyon

17.3  
milyon

254 
milyon

42 988 km 13 
milyon

2023-cü ildə AİB tərəfindən maliyyələşdirmə 75.14 milyard avro 
təşkil edib. Bundan 8.44 milyard avro AİB-in Qlobal Mexanizminin 
payına düşüb

https://www.eib.org/en/about/key-figures


AİB-in dəstəyilə aparılan geniş miqyaslı yenidənqurma 
işlərinin ardınca, Ukraynanın Reşetilovka şəhərində 
 2023-cü ilin may ayında əlilliyi olan şəxslər üçün açılmış 
“Kolos” idman-reabilitasiya kompleksi.



UKRAYNA ÜÇÜN 
DƏSTƏK
Rusiyanın Ukraynaya qarşı geniş miqyaslı işğalı dəhşətli əzablara, 
infrastrukturun, rayonların və icmaların kütləvi şəkildə məhv edilməsinə və 
iqtisadiyyata böyük zərbə vurmağa davam edir. AİB Ukrayna hakimiyyətinin 
və Ukrayna xalqının yanındadır. Biz Ukraynanın müstəqilliyini dəstəkləyirik.

Aİ və beynəlxalq ictimaiyyətin bu böhrana əlaqələndirilmiş cavab 
tədbirləri çərçivəsində, Bank hökumətin likvidliklə bağlı təcili ehtiyaclarını 
qarşılamasına kömək etmək, ərzaq, tibbi vasitələr və yanacağın ukraynalılara 
müyəssərliyini təmin etmək üçün AİB-in Ukrayna üçün Həmrəylik Zərfi 
vasitəsilə maliyyə dəstəyini səfərbər etdi.

2023-cü ildə AİB-in yardımı əsasən "Aİ Ukrayna üçün" Fonduna yönəlib. 
Fond bütün sektorlarda dəstək göstərir, o cümlədən özəl sektor üçün vençur 
kapitalı investisiyası təmin edir.

Aİ-nin üzv dövlətləri səhiyyə, nəqliyyat, təhsil, kibertəhlükəsizlik, vacib sosial 
infrastruktur kimi sahələr və özəl sektor üçün bu AİB fonduna 400 milyon 
avro təmin etməyi öhdələrinə götürüb.

AİB-in Ukraynaya yönələn digər yardımları aşağıdakılardır:

•  Banka 100 milyon avro məbləğində maliyyə resurslarını sürətli bərpa, 
məsələn, şəhər və ya enerji infrastrukturunun təmiri işlərinə ayırmağa 
imkan verən Aİ zəmanəti;

•  Ukraynanın bərpa layihələri hazırlamasına kömək etmək üçün AİB-in öz 
vəsaitlərindən məsləhət və texniki yardım üçün 100 milyon avro;

http://www.eib.org/ukraine


“CTP” logistika şirkəti öz obyektlərinin damlarını nəhəng günəş 
enerjisi stansiyalarına çevirir və bununla öz icarədarları üçün 
xərcləri və emissiyaları azaldır. AİB “CTP” şirkətinə 2023-cü ildə 
200 milyon avro kredit ayırıb.



İQLİM  
VƏ ENERJİ
İqlim dəyişmələri dövrümüzün ən böyük qlobal sınağıdır. Uşaqlarımızın 
rifahı iqlim hədəflərinə nail olunmasından asılıdır. AİB-in iqlim və enerji ilə 
bağlı hədəfləri Avropa daxilində və xaricində yeni standartlar yaradır. Biz 
mədən yanacaqları ilə bağlı layihələri dəstəkləmirik və investisiyalarımızın 
50%-dən çoxunu iqlim tədbirlərinə və dayanıqlılığa ayırırıq.

AİB investisiyaları “yaşıl keçid”i dəstəkləyir. Aİ-nin iqlim bankı olaraq, AİB 
iqlim dəyişmələrinə dair beynəlxalq saziş — Paris Sazişi və Birləşmiş Millətlər 
Təşkilatının Dayanıqlı İnkişaf Məqsədlərində təsbit olunmuş öhdəliklərin 
yerinə yetirilməsinə kömək edir. Biz 2030-cu ilədək iqlim və ətraf mühitə 
1 trilyon avro investisiya etməyi öhdəmizə götürmüşük və bu hədəfə doğru 
uğurla irəliləyirik.

AİB-in fəaliyyətləri "yaşıl artım"ı və iqtisadiyyatların karbonsuzlaşdırılmasını 
sürətləndirir. Biz karbon emissiyalarının azaldılmasına və enerji 
təhlükəsizliyinin gücləndirilməsinə xidmət edən enerji səmərəliliyi və bərpa 
olunan enerji ehtiyatları üzrə layihələrə dəstək göstəririk.

AİB investisiyaları həm də iqlim dəyişmələrinin həssas icmalara təsirləri 
ilə mübarizəyə, biomüxtəlifliyin və dayanıqlı əkinçiliyin təşviqinə yönəlir. 
Biz təbii ehtiyatları qoruyub saxlayır, ətraf mühitin gələcək nəsillər üçün 
təhlükəsizliyini təmin edirik.

AİB-in innovasiya, kiçik bizneslər və ya infrastruktur üçün dəstəklədiyi hər 
bir layihə iqlimlə bağlı məqsədlərimizə cavab verməlidir. Biz uşaqlarımızın 
yaşayacağı ətraf mühiti mühafizə edən layihələri dəstəkləyir, hətta eyni 
zamanda onların gələcəyini daha firavan etmək üçün innovasiyalar edirik.

https://www.eib.org/climate


Hollandiyanın “Rocsys” 
şirkəti toxunma 

sensorları vasitəsilə 
insan hərəkətlərini 

təqlid edərək enerji 
doldurma kabellərini 

nəqliyyat vasitələrinə 
birləşdirən robotik qol 
avadanlığı hazırlamaq 

üçün  2023-cü ildə 
AİB-dən 18 milyon avro 

kredit aldı.



İNNOVASİYA
İnnovasiya bəşəri tərəqqinin döyünən ürəyidir. O, rifahı yüksəldir, tərəqqiyə 
təkan verir və gələcək nəsillərə fayda ötürür. O, iqtisadi artım və məşğulluq 
üçün olduqca vacibdir.

AİB Qrupu investisiya qarşısındakı əngəlləri aradan qaldırmaq və Avropa 
İttifaqının, yeni innovasiya dalğasına öncüllük etməsinə kömək etmək əzmini 
qoruyub saxlayır. İnnovasiya Avropanın rəqabətliliyini qoruyur və yüksək 
dəyər yaradan iş yerləri yaradır. AİB innovasiyanın bir çox mərhələlərinə 
dəstək göstərərək, yaşayış standartlarını yaxşılaşdıran ideyalara dəstək olur.

Biz irimiqyaslı tədqiqat və işləmələrə, habelə kiçik, ixtisaslaşmış şirkətlərə 
dəstək göstəririk. Bizim telekommunikasiya, aviasiya, tibb və rəqəmsallaşma 
kimi sektorlara investisiyalarımız özəl sektordan həmin layihələrə əlavə 
maliyyələşmə cəlb etmək üçün “təsdiq möhürü” kimi çıxış edir.

AİB-in kreditləri sayəsində universitetlər öz tədqiqat institutlarını yaradır 
və inkişaf etdirirlər. Startaplar öz heyətini genişləndirir, avadanlıqlarını 
yaxşılaşdırırlar. Müasir ideyalar uğurlu bizneslərə çevrilir.

https://www.eib.org/innovation


2023-cü ildə AİB-in verdiyi 1 milyon avro 
məbləğində kredit Ukraynanın Poltava 
vilayətində V.İ. Vernadski Məktəbini 
 təmir etməyə kömək etdi.



İNKLÜZİVLİK
AİB kiçik biznesləri və gəncləri gücləndirir, qadın sahibkarlara dəstək 
göstərərək, onların kreditlərə və kouçinq imkanlarına çıxışını təmin edir. Biz 
aztəminatlı əhali, özünüməşğul şəxslər və mikromüəssisələrin layihələrinin 
uğur qazanması üçün onlar üçün maliyyələşmə və biznes məsləhətini 
əlçatan edirik.

AİB insanların banklara çıxışının olmadığı bölgələrdə yerli mikromaliyyə 
institutlarına dəstəyini genişləndirib. İnsanlar kredit ala bildikdə biznes 
subyektləri daha çox işçi götürə, qadınlar müstəqil ola bilir, məcburi 
yerdəyişmə azalır və ev təsərrüfatları yoxsulluqdan xilas olmağın yolunu 
tapa bilir.

Biz heç kəsin geridə qoyulmamasını təmin etməyə kömək edirik. Biz aşağı 
gəlirli əhali qrupları üçün təhlükəsiz, enerjiyə qənaət edən evlər təmin 
edirik. Bizim investisiyalarımız dünyanın müxtəlif yerlərində kənd icmaları, 
qadınlar və uşaqlar üçün imkanlar yaradır.



2023-cü ilin sentyabrında AİB İsgəndəriyyədə 22 kilometrə yaxın 
şəhərətrafı qatar xətlərinin bərpası, yeni vaqonların əlavə edilməsi, 
stansiyaların təmiri və dizel mühərriklərinin elektriklə işləyən 
sistemlərə çevrilməsi üçün 750 milyon avro məbləğində krediti 
təsdiqlədi.



DAYANIQLI GƏLƏCƏK 
ÜÇÜN QƏTİYYƏT VƏ 
SƏRİŞTƏ
AİB, Avropa İttifaqının vətəndaşları qarşısında cavabdehlik daşıyır. O, 
iqlim və ətraf mühitin dayanıqlılığı, innovasiya və bacarıqlar, infrastruktur,  
KOB-lar, birlik və inkişaf daxil olmaqla, Avropa İttifaqının prioritet və 
məqsədlərini dəstəkləyir.

Bizim heyətimiz iqtisadçılar, mühəndislər, maliyyə analitikləri və iqlim 
mütəxəssislərindən ibarətdir və onlar dünyanın müxtəlif yerlərində yerli 
ekspertlər, təşkilatlar və hökumətlərlə gündəlik əsasda işləyirlər.

AİB maliyyə müstəqilliyinə malikdir və beynəlxalq kapital bazarlarında 
istiqrazlar buraxmaqla maliyyə vəsaitləri cəlb edir. Mükəmməl kredit 
reytinqimiz əlverişli dərəcələrlə vəsait cəlb etməyimizə imkan verir və biz 
bu üstünlükləri müştərilərimizə ötürürük.

Adətən, biz layihə dəyərinin ən çoxu, yarısını maliyyələşdiririk. AİB-in 
iştirakı özəl sektoru cəlb etmək üçün təkanverici qüvvə kimi çıxış edərək, 
investisiyaları artırır.

AİB-in kapital bazarı üzrə ekspertləri yaşıl və dayanıqlı istiqraz bazarını 
yaratmış və inkişaf etdirmişdir. Biz hazırda dünyada yaşıl istiqrazların ən iri 
supramilli emitentiyik. Bu istiqrazlar bərpa olunan enerji, enerji səmərəliliyi, 
təmiz su və sanitariya xidmətlərinə dəstək göstərir.

http://www.eib.org/investor_info


2023-cü ildə AİB Afrikada hər il 370 milyona yaxın uşaq üçün 
poliomielit əleyhinə peyvəndlərin qarşılanması üçün Avropa 
Komissiyası və Bill və Melinda Qeyts Fondu ilə tərəfdaşlıq 
qurub.



AİB QLOBAL
Bugünkü böyük çətinliklər və imkanlar qlobal xarakter daşıyır, çünki bütün 
ölkələrin iqtisadiyyatları bir-biri ilə əlaqəlidir. Bir regiondakı tərəqqi hər 
yerdə tərəqqini stimullaşdırır.

AİB-in inkişaf qolu olan AİB Qlobal, Aİ xaricindəki bütün fəaliyyətlərində 
Bankın bütün resurslarından yararlanır.  Onun məqsədi Aİ-nin üzv dövlətləri, 
Aİ-nin idarəetmə və maliyyə təsisatlarından ibarət olan “Avropa Komandası” 
mexanizmi ilə güclü, məqsədyönlü tərəfdaşlıqlar qurmaqdır.

“Avropa Komandası”nın bir üzvü kimi, biz Avropanın dünyanın müxtəlif 
yerlərində insanlar və planet üçün faydalı olan dayanıqlı, yüksək keyfiyyətli 
layihələrə investisiyanı nəzərdə tutan “Global Gateway” strategiyasını 
dəstəkləyirik.

AİB Qlobal, “Global Gateway” strategiyasının 2027-ci ilədək cəlb etməyi 
hədəflədiyi 300 milyon avro investisiyanın ən azı üçdə birinin cəlb olunması 
istiqamətində artıq uğurla irəliləyir. Bu, rəqəmsallaşmaya yönələn, iqlim 
dəyişmələri, təmiz enerji, səhiyyə, təhsil və nəqliyyat problemlərinin həllinə 
kömək edən layihələri dəstəkləməyə kömək edəcək.

AİB Qlobal, AİB-in müxtəlif sektorlar üzrə biliklərini paylaşmaqla, müstəqil 
məsləhətlər verməklə, bizi yerli icmalar, şirkətlər və qurumlara yaxınlaşdırır. 
Bu məsləhət xidmətləri Bankın maliyyə məhsullarını müşayiət edə və hər 
hansı maliyyələşmədən asılı olmadan da təqdim oluna bilər.

AİB Qlobal, tərəfdaşlarımız və benefisiarlarımız, inkişaf maliyyəsi institutları 
və vətəndaş cəmiyyəti ilə səmərəli əməkdaşlıq şəraitində fəaliyyət göstərir. 
Amalımız təmin etdiyimiz maliyyələşmə ilə daha çox təsirə nail olmaqdır.

http://www.eib.org/global






AİB Qrupu Avropa İnvestisiya Bankı (AİB) və Avropa İnvestisiya Fondundan (AİF) 
ibarətdir.

AİB Avropa İttifaqının bankıdır. O, dünyanın ən iri çoxtərəfli borcalan və borcverən 
qurumudur. Lüksemburqda mənzillənən Bank Avropanın daxilində və xaricində 
yerləşən yerli və regional ofislərdən ibarət şəbəkəyə malikdir.

AİF Avropada və Aİ üzvü olmayan bir çox ölkələrdə kiçik bizneslərin maliyyə 
resurslarına çıxışını yaxşılaşdırmaqla, onlara dəstək göstərir. AİF innovasiya və 
məşğulluğu təşviq etmək üçün vençur və artım kapitalı, zəmanətlər və mikromaliyyə 
alətlərini hazırlayır və inkişaf etdirir.

AİB Qlobal, AİB-in beynəlxalq inkişaf qoludur. O, dünyanın hər yerində iqlim 
dəyişmələri ilə mübarizə, innovasiya və dayanıqlılığı maliyyələşdirməyə səy göstərir.

